
poduttaniyangaḻ

rāmānuja dayāpātraṃ jñānavairāgya bhūṣaṇam Á
śrīmadvēṅkaṭanāthāryaṃ vandē vēdāntadēśikam Á Á 1 Á Á
śrīśailēśa dayāpātraṃ dhībhaktyādiguṇārṇavam Á
yatīndrapravaṇaṃ vandē ramyajāmātaraṃ munim Á Á 2 Á Á
lakṣmīnāthasamārambhāṃ nāthayāmunamadhyamām Á
asmadācāryaparyantāṃ vandē guruparaṃparām Á Á 3 Á Á
yō nityamacyutapadāmbujayugmarukma -

vyāmōhatastaditarāṇi tṛṇāya mēnē Á
asmadgurōrbhagavatōsya dayaikasindhōḥ

rāmānujasya caraṇau śaraṇaṃ prapadyē Á Á 4 Á Á
mātā pitā yuvatayastanayā vibhūtiḥ

sarvaṃ yadēva niyamēna madanvayānām Á
ādyasya naḥ kulapatērvakuḻābhirāmaṃ

śrīmat tadaṅghriyugaḻaṃ praṇamāmi mūrdhnā Á Á 5 Á Á
bhūtaṃ saraśca mahadāhvaya bhaṭṭanātha

śrībhaktisāra kulaśēkhara yōgivāhān Á



divya pirabandam pōṭrum tirukkaṇṇapuram

bhaktāṅghrirēṇu parakāla yatīndra miśrān
śrīmat parāṅkuśamuniṃ praṇatō’smi nityam Á Á 6 Á Á

periyāzvār taniyangaḻ

gurumukhamanadhītya prāha vēdānaśēṣān
narapatiparikḷptaṃ śulkamādātukāmaḥ Á
śvaśuramamaravandyaṃ raṅganāthasya sākṣāt
dvijakulatilakaṃ taṃ viṣṇucittaṃ namāmi Á Á
minnār taḍa madiḻ śūz villibuttūr enṟoru kāl ⋆
śonnār kazaṟkamalam śūḍinōm ⋆

munnāḻ kizi aṟuttān enṟuraittōm ⋆

kīzmaiyiniṟ śērum vazi aṟuttōm neñjamē ! vandu

pāṇḍiyan koṇḍāḍa ppaṭṭarbirān vandān enṟu ⋆

īṇḍiya śaṅgam eḍuttūda ⋆

vēṇḍiya vēdaṅgaḻōdi viraindu kizi aṟuttān ⋆

pādaṅgaḻ yāmuḍaiya paṭru

periyāzvār tirumozi – tiruppallāṇḍu

‡ pallāṇḍu pallāṇḍu pallāyirattāṇḍu ⋆

pala kōḍi nūṟāyiram ⋆

mallāṇḍa tiṇdōḻ maṇivaṇṇā ! ⋆
un śēvaḍi śevvi tirukkāppu Á Á 1.1.1 Á Á
‡ aḍiyōmōḍum ninnōḍum ⋆

pirivinṟi āyiram pallāṇḍu ⋆

vaḍivāy nin vala mārbinil ⋆

vāzginṟa maṅgaiyum pallāṇḍu ⋆

vaḍivār śōdi valattuṟaiyum ⋆

śuḍarāziyum pallāṇḍu ⋆

paḍai pōr pukku muzaṅgum ⋆

appāñcaśanniyamum pallāṇḍē Á Á 1.1.2 Á Á
vāzāṭ paṭṭu ninṟīr uḻḻīrēl ⋆
vandu maṇṇum maṇamum koṇmin ⋆

kūzāṭ paṭṭu ninṟīrgaḻai ⋆
eṅgaḻ kuzuvinil pugudaloṭṭōm ⋆

ēzāṭ kālum pazippilōm nāṅgaḻ ⋆
irākkadar vāz ⋆

ilaṅgai pāzāḻāga ppaḍai porudānukku ⋆

pallāṇḍu kūṟudumē Á Á 1.1.3 Á Á
ēḍu nilattil iḍuvadan munnam vandu ⋆

eṅgaḻ kuzām pugundu ⋆

kūḍu manam uḍaiyīrgaḻ varambozi ⋆
vandollai kkūḍuminō ⋆

nāḍu nagaramum nangaṟiya ⋆

namō nārāyaṇāyavenṟu ⋆

pāḍu manam uḍai ppattar uḻḻīr ! ⋆
vandu pallāṇḍu kūṟuminē Á Á 1.1.4 Á Á
aṇḍakkulattukkadibadi āgi ⋆
aśurar irākkadarai ⋆
iṇḍai kkulattai eḍuttu kkaḻainda ⋆

iruḍīgēśan tanakku ⋆

toṇḍa kkulattil uḻḻīr ! vandaḍi tozudu ⋆

āyira nāmam śolli ⋆
paṇḍai kkulattai ttavirndu ⋆

pallāṇḍu pallāyirattāṇḍenminē Á Á 1.1.5 Á Á
endai tandai tandai tandai tam mūttappan ⋆

ēz paḍi kāl toḍaṅgi ⋆
vandu vazivazi āṭceyginṟōm ⋆

tiruvōṇa ttiruvizavil andiyam pōdil ariyuruvāgi ⋆
ariyai azittavanai ⋆
pandanai tīra ppallāṇḍu ⋆

pallāyirattāṇḍenṟu pāḍudumē Á Á 1.1.6 Á Á
tīyiṟ poliginṟa śeñjuḍar āzi ⋆
tigaz tiruccakkarattin ⋆

kōyiṟpoṟiyālē oṭruṇḍu ninṟu ⋆

kuḍikuḍi āṭceyginṟōm ⋆

māya pporupaḍai vāṇanai ⋆
āyiran tōḻum pozi kurudi pāya ⋆

śuzaṭriya āzi vallānukku ⋆

pallāṇḍu kūṟudumē Á Á 1.1.7 Á Á
neyyiḍai nalladōr śōṟum ⋆

niyatamum attāṇi ccēvakamum ⋆

kaiyaḍai kkāyum kazuttukku ppūṇoḍu ⋆

kādukku kkuṇḍalamum ⋆

meyyiḍa nalladōr śāndamum tandu ⋆

ennai veḻḻuyir ākka valla ⋆

paiyuḍai nāga ppagaikkoḍiyānukku ⋆

pallāṇḍu kūṟuvanē Á Á 1.1.8 Á Á
uḍuttu kkaḻainda nin pīdagavāḍai uḍuttu ⋆

kalattaduṇḍu ⋆

toḍutta tuzāymalar śūḍi kkaḻaindana ⋆

śūḍumittoṇḍargaḻōm ⋆

viḍutta tiśai kkarumam tirutti ⋆
tiruvōṇa ttiruvizavil ⋆
paḍutta painnāgaṇai ppaḻḻikoṇḍānukku ⋆

pallāṇḍu kūṟudumē Á Á 1.1.9 Á Á
ennāḻ emberumān ⋆

undanakkaḍiyōm enṟezuttuppaṭṭa annāḻē ⋆

aḍiyōṅgaḻ aḍikkuḍil ⋆
vīḍu peṭruyndadu kāṇ ⋆

śennāḻ tōṭri ⋆
tirumaduraiyuḻ śilaikunittu ⋆

aindalaiya painnāga ttalai pāyndavanē ! ⋆
unnai ppallāṇḍu kūṟudumē Á Á 1.1.10 Á Á
‡ alvazakkonṟum illā ⋆

aṇi kōṭṭiyar kōn ⋆

abimāna tuṅgan śelvanaippōla ⋆

tirumālē ! nānum unakku ppazavaḍiyēn ⋆

nalvagaiyāl namō nārāyaṇāvenṟu ⋆

nāmam pala paravi ⋆

palvagaiyālum pavittiranē ! ⋆
unnai ppallāṇḍu kūṟuvanē Á Á 1.1.11 Á Á
‡ pallāṇḍenṟu pavittiranai ⋆
paramēṭṭiyai ⋆
śārṅgam ennum villāṇḍān tannai ⋆
villiputtūr viṭṭuśittan virumbiya śol ⋆
nallāṇḍenṟu navinṟuraippār ⋆

namō nārāyaṇāyavenṟu ⋆

pallāṇḍum paramātmanai ⋆
śūzndirundēttuvar pallāṇḍē Á Á 1.1.12 Á Á

periyāzvār tirumozi – uyyavulagu

‡ unnaiyum okkalaiyil koṇḍu tam il maruvi ⋆
unnoḍu taṅgaḻ karuttāyina śeyduvarum ⋆

kanniyarum magiza kkaṇḍavar kaṇ kuḻira ⋆

kaṭravar teṭrivara ppeṭra enakkaruḻi ⋆
mannu kuṟuṅguḍiyāy ! veḻḻaṟaiyāy ! ⋆
madiḻ śūz śōlai malaikkaraśē ! kaṇṇaburattamudē ! ⋆
en avalam kaḻaivāy ! āḍuga śeṅgīrai ⋆
ēz ulagum uḍaiyāy ! āḍuga āḍugavē Á Á 1.6.8 Á Á

nācciyār tirumozi – teḻḻiyār palar

‡ kāṭṭil vēṅgaḍam ⋆

kaṇṇa pura nagar ⋆

vāṭṭam inṟi ⋆
magiznduṟai vāmanan ⋆

ōṭṭarā vandu ⋆

en kai ppaṭri ⋆
tannoḍum kūṭṭu māgil ⋆
nī kūḍiḍu kūḍalē ! Á Á 4.2 Á Á

perumāḻ tirumozi – mannu pugaz

‡ mannu pugaz kauśalai tan ⋆

maṇivayiṟu vāyttavanē ⋆

ten ilaṅgai kkōn muḍigaḻ ⋆
śinduvittāy śem pon śēr ⋆

kanni nan mā madiḻ puḍai śūz ⋆

kaṇaburatten karumaṇiyē ⋆

ennuḍaiya innamudē ⋆

irāgavanē ! tālēlō ! Á Á 8.1 Á Á
puṇḍariga malar adan mēl ⋆
puvani ellām paḍaittavanē ⋆

tiṇ tiṟalāḻ tāḍagai tan ⋆

uram uruva ccilai vaḻaittāy ⋆

kaṇḍavar tam manam vazaṅgum ⋆

kaṇaburatten karumaṇiyē ⋆

eṇḍiśaiyum āḻ uḍaiyāy ⋆

irāgavanē ! tālēlō ! Á Á 8.2 Á Á
koṅgu mali karuṅguzalāḻ ⋆
kauśalai tan kula madalāy ⋆

taṅgu perum pugaz ccanagan ⋆

tiru marugā tāśaradī ⋆

kaṅgaiyilum tīrtta mali ⋆
kaṇaburatten karumaṇiyē ⋆

eṅgaḻ kulattin amudē ⋆

irāgavanē ! tālēlō ! Á Á 8.3 Á Á
tāmarai mēl ayan avanai ⋆
paḍaittavanē ⋆

tayaradan tan māmadalāy ⋆

maidili tan maṇavāḻā ! ⋆
vaṇḍinaṅgaḻ kāmaraṅgaḻ iśai pāḍum ⋆

kaṇaburatten karumaṇiyē ⋆

ēmaruvum śilai valavā ⋆

irāgavanē ! tālēlō ! Á Á 8.4 Á Á
pār āḻum paḍar śelvam ⋆

parada nambikkē aruḻi ⋆
ārā anbiḻaiyavanōḍu ⋆

aruṅgānam aḍaindavanē ⋆

śīr āḻum varai mārbā ⋆

tiru kkaṇṇa purattaraśē ⋆

tār āḻum nīṇ muḍi ⋆
en tāśaradī ! tālēlō ! Á Á 8.5 Á Á
śuṭram ellām pin toḍara ⋆

tol kānam aḍaindavanē ⋆

aṭravargaṭkaru marundē ⋆

ayōtti nagarkkadibadiyē ⋆

kaṭravargaḻ tām vāzum ⋆

kaṇaburatten karumaṇiyē ⋆

śiṭravai tan śoṟ koṇḍa ⋆

śīrāmā ! tālēlō ! Á Á 8.6 Á Á
ālin ilai ppālaganāy ⋆

anṟulagam uṇḍavanē ⋆

vāliyai konṟaraśu ⋆

iḻaiya vānarattukkaḻittavanē ⋆

kālin maṇi karai alaikkum ⋆

kaṇaburatten karumaṇiyē ⋆

āli nagarkkadibadiyē ⋆

ayōttimanē ! tālēlō ! Á Á 8.7 Á Á
malai adanāl aṇai kaṭṭi ⋆
madiḻ ilaṅgai azittavanē ⋆

alai kaḍalai kkaḍaindu ⋆

amararkkamudaruḻi cceydavanē ⋆

kalai valavar tām vāzum ⋆

kaṇaburatten karumaṇiyē ⋆

śilai valavā śēvaganē ⋆

śīrāmā ! tālēlō ! Á Á 8.8 Á Á
taḻai avizum naṟuṅguñji ⋆
tayaradan tan kula madalāy ⋆

vaḻaiya oru śilai adanāl ⋆
madiḻ ilaṅgai azittavanē ⋆

kaḻai kazunīr maruṅgalarum ⋆

kaṇaburatten karumaṇiyē ⋆

iḻaiyavargaṭkaruḻ uḍaiyāy ⋆

irāgavanē ! tālēlō ! Á Á 8.9 Á Á
‡ tēvaraiyum aśuraraiyum ⋆

tiśaigaḻaiyum paḍaittavanē ⋆

yāvarum vandaḍivaṇaṅga ⋆

araṅga nagar ttuyinṟavanē ⋆

kāviri nal nadi pāyum ⋆

kaṇaburatten karumaṇiyē ⋆

ēvari veñjilai valavā ⋆

irāgavanē ! tālēlō ! Á Á 8.10 Á Á
‡ kanni nan mā madiḻ puḍai śūz ⋆

kaṇaburatten kāguttan tan aḍimēl ⋆
tālēlō enṟuraitta ⋆

tamiz mālai ⋆
kol navilum vēl valavan ⋆

kuḍai kkulaśēgaran śonna ⋆

panniya nūl pattum vallār ⋆

pāṅgāya pattargaḻē Á Á 8.11 Á Á
periya tirumozi – śilaiyilaṅgu

‡ śilai ilaṅgu pon āzi ⋆
tiṇ paḍai taṇḍoṇ śaṅgam enginṟāḻāl ⋆
malai ilaṅgu tōḻ nāngē ⋆

maṭravanukkeṭrē kāṇ ! enginṟāḻāl ⋆
mulai ilaṅgu pūm payalai ⋆
munbōḍa anbōḍi irukkinṟāḻāl ⋆

kalai ilaṅgu moziyāḻar ⋆

kaṇṇaburattammānai kkaṇḍāḻ kolō Á Á 8.1.1 Á Á
‡ śeruvarai mun āśaṟutta ⋆

śilai anṟō kaittalattadenginṟāḻāl ⋆
poru varaimun pōr tolaitta ⋆

pon āzi maṭroru kai enginṟāḻāl ⋆
oruvaraiyum nin oppār ⋆

oppilā ennappā ! enginṟāḻāl ⋆
karuvarai pōl ninṟānai ⋆
kaṇṇaburattammānai kkaṇḍāḻ kolō Á Á 8.1.2 Á Á
tunnu mā maṇi muḍi mēl ⋆
tuzāy alaṅgal tōnṟumāl enginṟāḻāl ⋆
minnu mā maṇi magara kuṇḍalaṅgaḻ ⋆
vil vīśum enginṟāḻāl ⋆
ponnin mā maṇi āram ⋆

aṇi āgattilaṅgumāl enginṟāḻāl ⋆
kanni mā madiḻ puḍai śūz ⋆

kaṇṇaburattammānai kkaṇḍāḻ kolō Á Á 8.1.3 Á Á
tār āya taṇ tuḻaba ⋆

vaṇḍuzuda varai mārban enginṟāḻāl ⋆
pōr ānai kkombośitta ⋆

puṭpāgan en ammān enginṟāḻāl ⋆
ārānum kāṇmingaḻ ⋆
am pavaḻam vāy avanukkenginṟāḻāl ⋆

kārvānam ninṟa tirum ⋆

kaṇṇaburattammānai kkaṇḍāḻ kolō Á Á 8.1.4 Á Á
aḍittalamum tāmaraiyē ⋆

aṅgaigaḻum paṅgayamē enginṟāḻāl ⋆
muḍittalamum poṟpūṇum ⋆

en neñjattuḻ agalā enginṟāḻāl ⋆
vaḍittaḍaṅgaṇ malaravaḻō ⋆

varai āgattuḻḻiruppāḻ enginṟāḻāl ⋆
kaḍikkamalam kaḻ ugukkum ⋆

kaṇṇaburattammānai kkaṇḍāḻ kolō Á Á 8.1.5 Á Á
pēr āyiram uḍaiya pērāḻan ⋆

pērāḻan enginṟāḻāl ⋆
ēr ār kana magara kuṇḍalattan ⋆

eṇ tōḻan enginṟāḻāl ⋆
nīr ār mazai mugilē ⋆

nīḻ varaiyē okkumāl enginṟāḻāl ⋆
kār ār vayal amarum ⋆

kaṇṇaburattammānai kkaṇḍāḻ kolō Á Á 8.1.6 Á Á
śev aratta uḍai āḍai ⋆
adan mēl ōr śivaḻigai kkaccenginṟāḻāl ⋆
av aratta aḍi iṇaiyum ⋆

aṅgaigaḻum paṅgayamē enginṟāḻāl ⋆
mai vaḻarkkum maṇi uruvam ⋆

maragadamō mazai mugilō ! enginṟāḻāl ⋆

kai vaḻarkkum azalāḻar ⋆

kaṇṇaburattammānai kkaṇḍāḻ kolō Á Á 8.1.7 Á Á
koṭra ppuḻ onṟēṟi manṟūḍē ⋆

varuginṟān enginṟāḻāl ⋆
veṭri ppōr indiraṟkum ⋆

indiranē okkumāl enginṟāḻāl ⋆
peṭrakkāl avanāgam ⋆

peṇ piṟandōm uyyōmō enginṟāḻāl ⋆
kaṭra nūl maṟaiyāḻar ⋆

kaṇṇaburattammānai kkaṇḍāḻ kolō Á Á 8.1.8 Á Á
vaṇḍamarum vanamālai ⋆
maṇi muḍi mēl maṇa nāṟum enginṟāḻāl ⋆
uṇḍivar pāl anbenakkenṟu ⋆

orugālum pirigilēn enginṟāḻāl ⋆
paṇḍivarai kkaṇḍaṟivadu evvūril ⋆
yām enṟē payilginṟāḻāl ⋆
kaṇḍavar tam manam vazaṅgum ⋆

kaṇṇaburattammānai kkaṇḍāḻ kolō Á Á 8.1.9 Á Á
‡ mā vaḻarum men nōkki ⋆
mādarāḻ māyavanai kkaṇḍāḻ enṟu ⋆

kā vaḻarum kaḍi pozil śūz ⋆

kaṇṇaburattammānai kkaliyan śonna ⋆

pā vaḻarum tamiz mālai ⋆
panniya nūl ivai aindum aindum vallār ⋆

pū vaḻarum kaṟpagam śēr ⋆

pon ulagil mannavar āy ppugaz takkōrē Á Á 8.1.10 Á Á
periya tirumozi – teḻḻiyīr

‡ teḻḻiyīr ! ⋆
tēvarkkum tēvar tiru ttakkīr ! ⋆
veḻḻiyīr ⋆

veyya vizu nidi vaṇṇar ⋆

ō ! tuḻḻu nīr ⋆

kaṇṇaburam tozudāḻ ivaḻ kaḻviyō ⋆

kaivaḻai koḻvadu takkadē Á Á 8.2.1 Á Á
nīṇilā muṭrattu ⋆

ninṟivaḻ nōkkināḻ ⋆
kāṇumō ! ⋆
kaṇṇaburam enṟu kāṭṭināḻ ⋆
pāṇanār tiṇṇam irukka ⋆

ini ivaḻ nāṇumō ⋆

nanṟu nanṟu naṟaiyūrarkkē Á Á 8.2.2 Á Á
‡ aruvi śōr vēṅgaḍam ⋆

nīr malai enṟu vāy veruvināḻ ⋆
meyyam vinavi irukkinṟāḻ ⋆
perugu śīr ⋆

kaṇṇaburam enṟu pēśināḻ urugināḻ ⋆
uḻ melindāḻ ⋆
idu en kolō Á Á 8.2.3 Á Á

uṇṇum nāḻ illai ⋆
uṟakkamum tān illai ⋆
peṇmaiyum śāla ⋆

niṟaindilaḻ pēdai tān ⋆

kaṇṇanūr kaṇṇaburam tozum ⋆

kār kkaḍal vaṇṇar mēl ⋆
eṇṇam ivaṭku ⋆

idu en kolō Á Á 8.2.4 Á Á
kaṇṇanūr ⋆

kaṇṇaburam tozum kārigai ⋆
peṇmaiyum tannuḍai ⋆
uṇmai uraikkinṟāḻ ⋆
veṇṇe uṇḍāppuṇḍa ⋆

vaṇṇam viḻambināḻ ⋆
vaṇṇamum ⋆

pon niṟam āvadoziyumē Á Á 8.2.5 Á Á
vaḍa varai ninṟum vandu ⋆

inṟu kaṇaburam ⋆

iḍavagai koḻvadu ⋆

yām enṟu pēśināḻ ⋆
maḍavaral mādar en pēdai ⋆
ivarkkivaḻ kaḍavaden ⋆

kaṇ tuyil ⋆
inṟivar koḻḻavē Á Á 8.2.6 Á Á

taraṅga nīr pēśinum ⋆

taṇ madi kāyinum ⋆

iraṅgumō ⋆

ettanai nāḻ irundeḻgināḻ ⋆
turaṅgam vāy kīṇḍugandān adu ⋆

tonmai ūr ⋆

araṅgamē enbadu ⋆

ivaḻ tanakkāśaiyē Á Á 8.2.7 Á Á
toṇḍellām nin aḍiyē ⋆

tozuduyyumā kaṇḍu ⋆

tān kaṇaburam ⋆

toza ppōyināḻ ⋆
vaṇḍulām kōdai en pēdai ⋆
maṇi niṟam koṇḍu tān ⋆

kō inmai śeyvadu takkadē Á Á 8.2.8 Á Á
muḻ eyiṟēyndila ⋆

kūzai muḍi koḍā ⋆

teḻḻiyaḻ enbadōr ⋆

tēśilaḻ en śeygēn ⋆

kaḻ aviz śōlai ⋆
kaṇaburam kai tozum piḻḻaiyai ⋆
piḻḻai enṟeṇṇa ppeṟuvarē Á Á 8.2.9 Á Á
‡ kārmali ⋆
kaṇṇaburattem aḍigaḻai ⋆
pār mali maṅgaiyar kōn ⋆

paragālan śol ⋆
śīr mali pāḍal ⋆
ivai pattum vallavar ⋆

nīr mali vaiyattu ⋆

nīḍu niṟpārgaḻē Á Á 8.2.10 Á Á
periya tirumozi – karaiyeḍutta

‡ karai eḍutta śuri śaṅgum ⋆

kana pavaḻattezu koḍiyum ⋆

tirai eḍuttu varu punal śūz ⋆

tiru kkaṇṇaburattuṟaiyum ⋆

virai eḍutta tuzāy alaṅgal ⋆
viṟal varai ttōḻ puḍai peyara ⋆

varai eḍutta perumānukku ⋆

izandēn en vari vaḻaiyē Á Á 8.3.1 Á Á
ariviravu mugiṟ kaṇattāl ⋆
agiṟ pugaiyāl varaiyōḍum ⋆

terivariya maṇi māḍa ⋆

tiru kkaṇṇaburattuṟaiyum ⋆

vari aravin aṇai ttuyinṟu ⋆

mazai madatta śiṟu taṟu kaṇ ⋆

kari veruva maruppośittāṟku ⋆

izandēn en kana vaḻaiyē Á Á 8.3.2 Á Á
tuṅga mā maṇi māḍa ⋆

neḍu mugaṭṭin śūligai pōm ⋆

tiṅgaḻ mā mugil tuṇikkum ⋆

tiru kkaṇṇaburattuṟaiyum ⋆

paiṅgaṇ māl viḍai aḍarttu ⋆

pani madi kōḻ viḍuttuganda ⋆

śeṅgaṇ māl ammānukku ⋆

izandēn en śeṟi vaḻaiyē Á Á 8.3.3 Á Á
kaṇa maruvu mayil agavu ⋆

kaḍi pozil śūz neḍu maṟugil ⋆
tiṇa maruvu kana madiḻ śūz ⋆

tiru kkaṇṇaburattuṟaiyum ⋆

maṇa maruvu tōḻ āycci ⋆
ārkka ppōy uralōḍum ⋆

puṇar marudam iṟa naḍandāṟku ⋆

izandēn en pon vaḻaiyē Á Á 8.3.4 Á Á
vāy eḍutta mandirattāl ⋆
andaṇar tam śey tozilgaḻ ⋆
tī eḍuttu maṟai vaḻarkkum ⋆

tiru kkaṇṇaburattuṟaiyum ⋆

tāy eḍutta śiṟu kōlukku ⋆

uḻaindōḍi ttayir uṇḍa ⋆

vāy tuḍaitta maindanukku ⋆

izandēn en vari vaḻaiyē Á Á 8.3.5 Á Á
maḍal eḍutta neḍundāzai ⋆
maruṅgellām vaḻar pavaḻam ⋆

tiḍal eḍuttu ccuḍar imaikkum ⋆

tiru kkaṇṇaburattuṟaiyum ⋆

aḍal aḍarttanṟiraṇiyanai ⋆
muraṇ aziya aṇi ugirāl ⋆
uḍal eḍutta perumānukku ⋆

izandēn en oḻi vaḻaiyē Á Á 8.3.6 Á Á
vaṇḍamarum malar ppunnai ⋆
vari nīzal aṇi muttam ⋆

teṇ tiraigaḻ vara ttiraṭṭum ⋆

tiru kkaṇṇaburattuṟaiyum ⋆

eṇ tiśaiyum ezu śuḍarum ⋆

iru nilanum peru viśumbum ⋆

uṇḍumiznda perumānukku ⋆

izandēn en oḻi vaḻaiyē Á Á 8.3.7 Á Á
koṅgu mali karuṅguvaḻai ⋆
kaṇṇāga tteṇ kayaṅgaḻ ⋆
śeṅgamala mugam alarttum ⋆

tiru kkaṇṇaburattuṟaiyum ⋆

vaṅga mali taḍaṅgaḍaluḻ ⋆
vari aravin aṇaittuyinṟa ⋆

śeṅgamala nābanukku ⋆

izandēn en śeṟi vaḻaiyē Á Á 8.3.8 Á Á
vār āḻum iḻaṅgoṅgai ⋆
neḍum paṇai ttōḻ maḍa ppāvai ⋆
śīr āḻum varai mārban ⋆

tiru kkaṇṇaburattuṟaiyum ⋆

pērāḻan āyiram pēr ⋆

āyira vāy aravaṇai mēl ⋆
pērāḻar perumānukku ⋆

izandēn en pey vaḻaiyē Á Á 8.3.9 Á Á
‡ tē maruvu pozil puḍai śūz ⋆

tiru kkaṇṇaburattuṟaiyum vāmananai ⋆
maṟi kaḍal śūz ⋆

vayal āli vaḻa nāḍan ⋆

kāmaru śīr kkaliganṟi ⋆
kaṇḍuraitta tamiz mālai ⋆
nā maruvi ivai pāḍa ⋆

vinaiyāya naṇṇāvē Á Á 8.3.10 Á Á
periya tirumozi – viṇṇavar taṅgaḻ

‡ viṇṇavar taṅgaḻ perumān ⋆

tirumārvan ⋆

maṇṇavar ellām vaṇaṅgum ⋆

mali pugaz śēr ⋆

kaṇṇaburattem perumān ⋆

kadir muḍi mēl ⋆
vaṇṇa naṟunduzāy ⋆

vandūdāy kōl tumbī ! Á Á 8.4.1 Á Á
vēda mudalvan ⋆

viḻaṅgu puri nūlan ⋆

pādam paravi ⋆
palarum paṇindētti ⋆
kādanmai śeyyum ⋆

kaṇṇaburattem perumān ⋆

tādu naṟunduzāy ⋆

tāzndūdāy kōl tumbī ! Á Á 8.4.2 Á Á
viṇḍa malar ellām ⋆

ūdi nī en peṟudi ⋆
aṇḍa mudalvan ⋆

amarargaḻ ellārum ⋆

kaṇḍu vaṇaṅgum ⋆

kaṇṇaburattem perumān ⋆

vaṇḍu naṟunduzāy ⋆

vandūdāy kōl tumbī ! Á Á 8.4.3 Á Á
nīr maliginṟadōr ⋆

mīn āy ōr āmaiyum āy ⋆

śīr maliginṟadōr ⋆

śiṅga uruvāgi ⋆
kār mali vaṇṇan ⋆

kaṇṇaburattem perumān ⋆

tār mali taṇ tuzāy ⋆

tāzndūdāy kōl tumbī ! Á Á 8.4.4 Á Á
ēr ār malar ellām ⋆

ūdi nī en peṟudi ⋆
pār ār ulagam ⋆

parava pperuṅgaḍaluḻ ⋆
kār āmai āna ⋆

kaṇṇaburattem perumān ⋆

tār ār naṟunduzāy ⋆

tāzndūdāy kōl tumbī ! Á Á 8.4.5 Á Á
mārvil tiruvan ⋆

valan ēndu śakkarattan ⋆

pārai ppiḻanda ⋆

paraman parañjōdi ⋆
kāril tigaz ⋆

kāyā vaṇṇan kadir muḍi mēl ⋆
tāril naṟunduzāy ⋆

tāzndūdāy kōl tumbī ! Á Á 8.4.6 Á Á
vāmanan kaṟki ⋆
maduśūdan mādavan ⋆

tār mannu ⋆

dāśaradi āya taḍa mārvan ⋆

kāman tan tādai ⋆
kaṇṇaburattem perumān ⋆

tāma naṟunduzāy ⋆

tāzndūdāy kōl tumbī ! Á Á 8.4.7 Á Á
nīla malargaḻ ⋆
neḍu nīr vayal maruṅgil ⋆
śāla malar ellām ⋆

ūdādē ⋆

vāḻ arakkar kālan ⋆

kaṇṇaburattem perumān kadir muḍi mēl ⋆

kōla naṟunduzāy ⋆

koṇḍūdāy kōl tumbī ! Á Á 8.4.8 Á Á
nandan madalai ⋆
nila maṅgai nal tuṇaivan ⋆

anda mudalvan ⋆

amarargaḻ tam perumān ⋆

kandam kamaz ⋆

kāyā vaṇṇan kadir muḍi mēl ⋆
kondu naṟunduzāy ⋆

koṇḍūdāy kōl tumbī ! Á Á 8.4.9 Á Á
‡ vaṇḍamarum śōlai ⋆
vayal āli nal nāḍan ⋆

kaṇḍa śīr venṟi ⋆
kaliyan oli mālai ⋆
koṇḍal niṟa vaṇṇan ⋆

kaṇṇaburattānai ⋆
toṇḍarōm pāḍa ⋆

ninaindūdāy kōl tumbī ! Á Á 8.4.10 Á Á
periya tirumozi – tandai kālil

‡ tandai kālil vilaṅgaṟa ⋆

vandu tōnṟiya tōnṟal pin ⋆

tamiyēn tan śindai pōyiṭru ⋆

tiruvaruḻ avaniḍai ppeṟum aḻavirundēnai ⋆
andi kāvalan amuduṟu paśuṅgadir avai śuḍa ⋆

adanōḍum ⋆

manda mārudam vana mulai taḍavandu ⋆

vali śeyvadoziyādē ! Á Á 8.5.1 Á Á
māri mā kkaḍal vaḻaivaṇaṟkiḻaiyavan ⋆

varai purai tirumārbil ⋆
tārin āśaiyil pōyina neñjamum ⋆

tāzndadōr tuṇai kāṇēn ⋆

ūrum tuñjiṭrulagamum tuyinṟadu ⋆

oḻiyavan viśumbiyaṅgum ⋆

tērum pōyiṭru ttiśaigaḻum maṟaindana ⋆

śeyvadonṟaṟiyēnē ! Á Á 8.5.2 Á Á
āyan māyamē anṟi maṭren kaiyil ⋆
vaḻaigaḻum iṟai nillā ⋆

pēyin ār uyir uṇḍiḍum piḻḻai ⋆
nam peṇ uyirkkiraṅgumō ⋆

tūya mā madi kkadir śuḍa ttuṇai illai ⋆
iṇai mulai vēginṟadāl ⋆
āyan vēyinukkaziginṟaduḻḻamum ⋆

añjēl enbār ilaiyē ! Á Á 8.5.3 Á Á
kayam koḻ puṇ talai kkaḻiṟundu vendiṟal ⋆
kazal mannar perum pōril ⋆
mayaṅga veṇ śaṅgam vāy vaitta maindanum ⋆

vandilan maṟi kaḍal nīr ⋆

tayaṅgu veṇ tirai ttivalai nuṇ pani enum ⋆

tazal mugandiḻa mulai mēl ⋆

iyaṅgu mārudam vilaṅgil en āviyai ⋆
enakkena ppeṟalāmē ! Á Á 8.5.4 Á Á
ēzu mā maram tuḻai paḍa ccilai vaḻaittu ⋆

ilaṅgaiyai malaṅguvitta āziyān ⋆

namakkaruḻiya aruḻoḍum ⋆

pagal ellai kaziginṟadāl ⋆
tōzi ! nām idaṟken śeydum ⋆

tuṇai illai śuḍar paḍu mudu nīril ⋆
āza āzginṟa āviyai ⋆
aḍuvadōr andi vandaḍaiginṟadē ! Á Á 8.5.5 Á Á
muriyum veṇ tirai mudu kayam tīppaḍa ⋆

muzaṅgazal eri ambin ⋆

vari koḻ veñjilai vaḻaivitta ⋆

maindanum vandilan en śeygēn ⋆

eriyum veṅgadir tuyinṟadu ⋆

pāviyēn iṇai neḍuṅgaṇ tuyilā ⋆

kariya nāzigai ūziyin periyana ⋆

kaziyum āṟaṟiyēnē ! Á Á 8.5.6 Á Á
kalaṅga mākkaḍal kaḍaindaḍaittu ⋆

ilaṅgaiyar kōnadu varai āgam malaṅga ⋆

veñjamattaḍu śaram turanda ⋆

em aḍigaḻum vārānāl ⋆
ilaṅgu veṅgadir iḻa madi adanoḍum ⋆

viḍai maṇi aḍum ⋆

āyan vilaṅgal vēyinadōśaiyum āy ⋆

ini viḻaivadonṟaṟiyēnē ! Á Á 8.5.7 Á Á
muzudivvaiyagam muṟai keḍa maṟaidalum ⋆

munivanum muniveydi ⋆
mazuvināl mannar ār uyir vavviya ⋆

maindanum vārānāl ⋆
ozugu nuṇ panikkoḍuṅgiya pēḍaiyai ⋆
aḍaṅga añjiṟai kōli ⋆
tazuvu naḻ iruḻ tanimaiyin kaḍiyadōr ⋆

koḍu vinai aṟiyēnē ! Á Á 8.5.8 Á Á
kanañjey mā madiḻ kaṇapurattavanoḍum ⋆

kanavinil avan tanda ⋆

manañjey inbam vanduḻ puga veḻgi ⋆
en vaḻai nega irundēnai ⋆
śinañjey māl viḍai cciṟu maṇi ōśai ⋆
en śindaiyai ccinduvikkum ⋆

anandal anṟilin ari kural ⋆
pāviyēn āviyai aḍuginṟadē ! Á Á 8.5.9 Á Á
‡ vār koḻ men mulai maḍandaiyar ⋆

taḍaṅgaḍal vaṇṇanai ttāḻ nayandu ⋆

ārvattāl avar pulambiya pulambalai ⋆
aṟindu mun urai śeyda ⋆

kār koḻ paim pozil maṅgaiyar kāvalan ⋆

kaliganṟi oli vallār ⋆

ēr koḻ vaigunda mānagar pukku ⋆

imaiyavaroḍum kūḍuvarē Á Á 8.5.10 Á Á
periya tirumozi – toṇḍīr

‡ toṇḍīr ! uyyum vagai kaṇḍēn ⋆

tuḻaṅgā arakkar tuḻaṅga ⋆

mun tiṇ tōḻ nimira ccilai vaḻaiya ⋆

śiṟidē muninda tirumārban ⋆

vaṇḍār kūndal malar maṅgai ⋆
vaḍi kkaṇ maḍandai mān nōkkam kaṇḍān ⋆

kaṇḍu koṇḍuganda ⋆

kaṇṇaburam nām tozudumē Á Á 8.6.1 Á Á
porundā arakkar veñjamattu ⋆

ponṟa anṟu puḻ ūrndu ⋆

perundōḻ māli talai puraḻa ⋆

pērnda arakkar ten ilaṅgai ⋆
irundār tammai uḍan koṇḍu ⋆

aṅgezil ār pilattu ppukkoḻippa ⋆

karundāḻ śilaigai kkoṇḍān ūr ⋆

kaṇṇaburam nām tozudumē Á Á 8.6.2 Á Á
valli iḍaiyāḻ poruṭṭāga ⋆

madiḻ nīr ilaṅgaiyār kōvai ⋆
allal śeydu veñjamattuḻ ⋆
āṭral migutta āṭralān ⋆

val āḻ arakkar kulappāvai vāḍa ⋆

muni tan vēḻviyai ⋆

kalvi ccilaiyāl kāttān ūr ⋆

kaṇṇaburam nām tozudumē Á Á 8.6.3 Á Á
mallai munnīr adar paḍa ⋆

vari veñjilai kāl vaḻaivittu ⋆

kollai vilaṅgu paṇi śeyya ⋆

koḍiyōn ilaṅgai pugal uṭru ⋆

tollai maraṅgaḻ puga ppeydu ⋆

tuvalai nimirndu vān aṇava ⋆

kallāl kaḍalai aḍaittān ūr ⋆

kaṇṇaburam nām tozudumē Á Á 8.6.4 Á Á
āmai āgi ari āgi ⋆
annam āgi ⋆
andaṇar tam ōmam āgi ūzi āgi ⋆
ulagu śūznda neḍum puṇari ⋆
śēma madiḻ śūz ilaṅgaikkōn ⋆

śiramum karamum tuṇittu ⋆

mun kāmaṟ payandān karudum ūr ⋆

kaṇṇaburam nām tozudumē Á Á 8.6.5 Á Á
varundādiru nī maḍa neñjē ⋆

nam mēl vinaigaḻ vārā ⋆

mun tirundā arakkar ten ilaṅgai ⋆
śendī uṇṇa ccivandorunāḻ ⋆
perundōḻ vāṇaṟkaruḻ purindu ⋆

pinnai maṇāḻan āgi ⋆

mun karundāḻ kaḻiṟonṟośittān ūr ⋆

kaṇṇaburam nām tozudumē Á Á 8.6.6 Á Á
ilai ār malar ppūm poygai vāy ⋆

mudalai tannāl aḍarppuṇḍu ⋆

kolai ār vēzam naḍukkuṭru kkulaiya ⋆

adanukkaruḻ purindān ⋆

alai nīr ilaṅgai ttaśakkirīvaṟku ⋆

iḻaiyōṟkaraśai aruḻi ⋆
mun kalaimā ccilaiyāl eydān ūr ⋆

kaṇṇaburam nām tozudumē Á Á 8.6.7 Á Á
māl āy manamē ! arunduyaril ⋆
varundādiru nī ⋆
vali mikka kāl ār marudum kāy śinatta kazudum ⋆

kadamā kkazudaiyum ⋆

māl ār viḍaiyum mada kariyum ⋆

mallar uyirum maḍivittu ⋆

kālāl śagaḍam pāyndān ūr ⋆

kaṇṇaburam nām tozudumē Á Á 8.6.8 Á Á
kunṟāl māri pazudākki ⋆
koḍi ēr iḍaiyāḻ poruṭṭāga ⋆

vandāḻ viḍai ēz anṟaḍartta ⋆

vānōr perumān mā māyan ⋆

śenṟān tūdu pañjavarkkāy ⋆

tiri kāṟ cagaḍam śinam azittu ⋆

kanṟāl viḻaṅgāy eṟindān ūr ⋆

kaṇṇaburam nām tozudumē Á Á 8.6.9 Á Á
‡ karumā mugil tōy neḍu māḍa ⋆

kaṇṇaburattem aḍigaḻai ⋆
tirumā magaḻāl aruḻmāri ⋆
śezu nīr āli vaḻa nāḍan ⋆

maruvār puyaṟ kai kkaliganṟi ⋆
maṅgai vēndan oli vallār ⋆

irumā nilattukkaraśāgi ⋆
imaiyōr iṟaiñja vāzvārē Á Á 8.6.10 Á Á

periya tirumozi – viyamuḍai

‡ viyam uḍai viḍai inam ⋆

uḍai tara maḍa magaḻ ⋆
kuyamiḍai taḍa varai ⋆
agalam aduḍaiyavar ⋆

nayam uḍai naḍaiyanam ⋆

iḻaiyavar naḍai payil ⋆
kayamiḍai kaṇaburam ⋆

aḍigaḻ tam iḍamē Á Á 8.7.1 Á Á
iṇai mali marudinoḍu ⋆

erudiṟa igal śeydu ⋆

tuṇai mali mulai avaḻ ⋆
maṇamigu kalaviyuḻ ⋆
maṇa mali vizavinoḍu ⋆

aḍiyavar aḻaviya ⋆

kaṇa mali kaṇaburam ⋆

aḍigaḻ tam iḍamē Á Á 8.7.2 Á Á
puyal uṟu varai mazai ⋆
pozi tara maṇi nirai ⋆
mayal uṟa varai kuḍai ⋆
eḍuviya neḍiyavar ⋆

muyal tuḻar miḻai muyal tuḻa ⋆

vaḻa viḻai vayal ⋆
kayal tuḻu kaṇaburam ⋆

aḍigaḻ tam iḍamē Á Á 8.7.3 Á Á
ēdalar nagai śeya ⋆

iḻaiyavar aḻai veṇey ⋆

pōdu śeydamariya ⋆

punidar nal virai malar ⋆

kōdiya madugaram ⋆

kulaviya malar magaḻ ⋆
kādal śey kaṇaburam ⋆

aḍigaḻ tam iḍamē Á Á 8.7.4 Á Á
toṇḍarum amararum ⋆

munivarum tozudeza ⋆

aṇḍamoḍagal iḍam ⋆

aḻandavar amar śeydu ⋆

viṇḍavar paḍa ⋆

madiḻ ilaṅgai mun eri eza ⋆

kaṇḍavar kaṇaburam ⋆

aḍigaḻ tam iḍamē Á Á 8.7.5 Á Á
mazuviyal paḍai uḍai ⋆
avaniḍam mazai mugil ⋆
tazuviya uruvinar ⋆

tirumagaḻ maruviya ⋆

kozuviya śezu malar ⋆

muzuśiya paṟavai paṇ ⋆

ezuviya kaṇaburam ⋆

aḍigaḻ tam iḍamē Á Á 8.7.6 Á Á
paridiyoḍaṇi madi ⋆
pani varai tiśai nilam ⋆

eridiyoḍena ina ⋆

iyalvinar śelavinar ⋆

śurudiyoḍaru maṟai ⋆
muṟai śolum aḍiyavar ⋆

karudiya kaṇaburam ⋆

aḍigaḻ tam iḍamē Á Á 8.7.7 Á Á
paḍi pulgum aḍi iṇai ⋆
palar toza malar vaigu ⋆

koḍi pulgu taḍavarai ⋆
agalam aduḍaiyavar ⋆

muḍi pulgu neḍu vayal ⋆
paḍai śela aḍi malar ⋆

kaḍi pulgu kaṇaburam ⋆

aḍigaḻ tam iḍamē Á Á 8.7.8 Á Á
pulamanu malar miśai ⋆
malar magaḻ puṇariya ⋆

nila magaḻ ena ina ⋆

magaḻirgaḻ ivaroḍum ⋆

valamanu paḍai uḍai ⋆
maṇi vaṇar nidi kuvai ⋆
kalamanu kaṇaburam ⋆

aḍigaḻ tam iḍamē Á Á 8.7.9 Á Á
‡ mali pugaz kaṇaburam uḍaiya ⋆

em aḍigaḻai ⋆
vali kezu madiḻ ayal ⋆
vayal aṇi maṅgaiyar ⋆

kaliyana tamiz ivai ⋆
vizumiya viśaiyinoḍu ⋆

oli śolum aḍiyavar ⋆

uṟu tuyar ilarē Á Á 8.7.10 Á Á
periya tirumozi – vānōr aḻavum

‡ vānōr aḻavum mudu munnīr ⋆

vaḻarnda kālam ⋆

vali uruvin mīnāy vandu viyanduyya kkoṇḍa ⋆

taṇ tāmarai kkaṇṇan ⋆

ānā uruvil ān āyan ⋆

avanai ammā viḻai vayaluḻ ⋆

kān ār puṟaviṟ kaṇṇaburattu ⋆

aḍiyēn kaṇḍu koṇḍēnē Á Á 8.8.1 Á Á
malaṅgu vilaṅgu neḍu veḻḻam maṟuga ⋆

aṅgōr varai naṭṭu ⋆

ilaṅgu śōdiyār amudam ⋆

eydum aḻavōr āmai āy ⋆

vilaṅgal tiriya ttaḍaṅgaḍaluḻ ⋆
śumandu kiḍanda vittaganai ⋆
kalaṅgal munnīr kkaṇṇaburattu ⋆

aḍiyēn kaṇḍu koṇḍēnē Á Á 8.8.2 Á Á
pār ār aḻavum mudu munnīr ⋆

paranda kālam ⋆

vaḻai maruppil ēr ār uruvattēnam āy ⋆

eḍutta āṭral ammānai ⋆
kūr ār āral irai karudi ⋆
kurugu pāya kkayal iriyum ⋆

kār ār puṟaviṟ kaṇṇaburattu ⋆

aḍiyēn kaṇḍu koṇḍēnē Á Á 8.8.3 Á Á
uḻainda ariyum māniḍamum ⋆

uḍanāy ttōnṟa onṟuvittu ⋆

viḻainda śīṭram viṇ vedumba ⋆

vēṭrōn agalam veñjamattu ⋆

piḻandu vaḻainda ugirānai ⋆
perundaṇ śennel kulai taḍindu ⋆

kaḻañjey puṟaviṟ kaṇṇaburattu ⋆

aḍiyēn kaṇḍu koṇḍēnē Á Á 8.8.4 Á Á
tozunīr vaḍivin kuṟaḻ uruvāy ⋆

vandu tōnṟi māvali pāl ⋆
muzunīr vaiyam mun koṇḍa ⋆

mūvā uruvin ammānai ⋆
uzunīr vayaluḻ pon kiḻaippa ⋆

oru pāl mullai mugaiyōḍum ⋆

kazunīr malarum kaṇṇaburattu ⋆

aḍiyēn kaṇḍu koṇḍēnē Á Á 8.8.5 Á Á
vaḍivāy mazuvē paḍai āga ⋆

vandu tōnṟi mū ezugāl ⋆
paḍi ār araśu kaḻai kaṭṭa ⋆

pāziyānai ammānai ⋆
kuḍiyā vaṇḍu koṇḍuṇṇa ⋆

kōla nīlam maṭṭugukkum ⋆

kaḍi ār puṟaviṟ kaṇṇaburattu ⋆

aḍiyēn kaṇḍu koṇḍēnē Á Á 8.8.6 Á Á
vaiyam ellām uḍan vaṇaṅga ⋆

vaṇaṅgā mannanāy ttōnṟi ⋆
veyya śīṭra kkaḍi ilaṅgai ⋆
kuḍi koṇḍōḍa veñjamattu ⋆

śeyda vembōr nambaranai ⋆
śezundaṇ kānal maṇa nāṟum ⋆

kaidai vēli kkaṇṇaburattu ⋆

aḍiyēn kaṇḍu koṇḍēnē Á Á 8.8.7 Á Á
oṭrai kkuzaiyum nāñjilum ⋆

oru pāl tōnṟa ttān tōnṟi ⋆
veṭri ttozilār vēl vēndar ⋆

viṇ pāl śella veñjamattu ⋆

śeṭra koṭra ttozilānai ⋆
śendī mūnṟum il iruppa ⋆

kaṭra maṟaiyōr kaṇṇaburattu ⋆

aḍiyēn kaṇḍu koṇḍēnē Á Á 8.8.8 Á Á
tuvari kkanivāy nila maṅgai ⋆
tuyar tīrnduyya ppāradattuḻ ⋆
ivarittaraśar taḍumāṟa ⋆

iruḻ nāḻ piṟanda ammānai ⋆
uvari ōdam muttunda ⋆

oru pāl oru pāl oṇ śennel ⋆
kavari vīśum kaṇṇaburattu ⋆

aḍiyēn kaṇḍu koṇḍēnē Á Á 8.8.9 Á Á
‡ mīnōḍāmai kēzal ari kuṟaḻ āy ⋆

munnum irāman āy ttān āy ⋆

pinnum irāman āy ttāmōdaran āy ⋆

kaṟkiyum ānān tannai ⋆
kaṇṇaburattaḍiyan ⋆

kaliyan oli śeyda ⋆

tēn ār in śol tamiz mālai ⋆
śeppa ppāvam nillāvē Á Á 8.8.10 Á Á

periya tirumozi – kaimmānam

‡ kaim māna mada yānai ⋆
iḍar tīrtta karu mugilai ⋆
maim māna maṇiyai ⋆
aṇi koḻ maradagattai ⋆
emmānai embirānai īśanai ⋆
en manattuḻ ammānai ⋆
aḍiyēn ⋆

aḍainduyndu pōnēnē Á Á 8.9.1 Á Á
taru māna mazai mugilai ⋆
piriyādu tan aḍaindār ⋆

varu mānam tavirkkum ⋆

maṇiyai aṇi uruvil ⋆
tirumālai ammānai amudattai ⋆
kaḍal kiḍanda perumānai ⋆
aḍiyēn ⋆

aḍainduyndu pizaittēnē Á Á 8.9.2 Á Á
viḍai ēz anṟaḍarttu ⋆

veguṇḍu vilaṅgal uṟa ⋆

paḍaiyāl āzi taṭṭa ⋆

paraman parañjōdi ⋆
maḍai ār nīlam malgum vayal śūz ⋆

kaṇṇaburam onṟuḍaiyānukku ⋆

aḍiyēn ⋆

oruvarkkuriyēnō Á Á 8.9.3 Á Á
‡ mikkānai ⋆
maṟaiyāy virinda viḻakkai ⋆
ennuḻ pukkānai ⋆
pugaz śēr poliginṟa pon malaiyai ⋆
takkānai ⋆
kaḍigai ttaḍaṅgunṟin miśai irunda ⋆

akkāra kkaniyai ⋆
aḍainduyndu pōnēnē Á Á 8.9.4 Á Á
vandāy en manattē ⋆

vandu nī pugunda pinnai ⋆
endāy ! pōy aṟiyāy ⋆

iduvē amaiyādō ⋆

kondār paim pozil śūz ⋆

kuḍandai kkiḍanduganda maindā ⋆

unnai enṟum ⋆

maṟavāmai ppeṭrēnē Á Á 8.9.5 Á Á
eñjā vennaragattu ⋆

azundi naḍuṅguginṟēṟku ⋆

añjēl enṟaḍiyēnai ⋆
āṭkoḻḻa vallānai ⋆
neñjē ! nī ninaiyādu ⋆

iṟai ppozudum irutti kaṇḍāy ⋆

mañjār māḻigai śūz ⋆

vayal āli maindanaiyē Á Á 8.9.6 Á Á
peṭrār peṭrozindār ⋆

pinnum ninṟaḍiyēnukku ⋆

uṭrānāy vaḻarttu ⋆

en uyir āgi ninṟānai ⋆
muṭrā māmadi kōḻ ⋆
viḍuttānai emmānai ⋆
ettāl yān maṟakkēn ⋆

idu śollen ēzai neñjē ! Á Á 8.9.7 Á Á
kaṭrār paṭraṟukkum ⋆

piṟavi pperuṅgaḍalē ⋆

paṭrā vandaḍiyēn ⋆

piṟandēn piṟanda pinnai ⋆
vaṭrā nīr vayal śūz ⋆

vayal āli ammānai ppeṭrēn ⋆

peṭraduvum ⋆

piṟavāmai peṭrēnē Á Á 8.9.8 Á Á
kaṇṇār kaṇṇaburam ⋆

kaḍigai kaḍi kamazum ⋆

taṇṇār tāmarai śūz ⋆

talaiccaṅga mēl tiśaiyuḻ ⋆
viṇṇōr nāṇmadiyai ⋆
viriginṟa veñjuḍarai ⋆

kaṇṇāra kkaṇḍu koṇḍu ⋆

kaḻikkinṟadiṅgenṟu kolō Á Á 8.9.9 Á Á
‡ śeru nīra vēl valavan ⋆

kaliganṟi maṅgaiyar kōn ⋆

karu nīr mugil vaṇṇan ⋆

kaṇṇaburattānai ⋆
iru nīrin tamiz ⋆

in iśai mālaigaḻ koṇḍu toṇḍīr ⋆

varu nīr vaiyam uyya ⋆

ivai pāḍi āḍuminē Á Á 8.9.10 Á Á
periya tirumozi – vaṇḍār

‡ vaṇḍār pū mā malar maṅgai ⋆
maṇa nōkkam uṇḍānē ⋆

unnai ugandugandu ⋆

un tanakkē toṇḍānēṟku ⋆

en śeyginṟāy śollu ⋆

nāl vēdam kaṇḍānē ⋆

kaṇṇaburattuṟai ammānē ! Á Á 8.10.1 Á Á
peru nīrum viṇṇum ⋆

malaiyum ulagēzum ⋆

oru tārā ninnuḻ oḍukkiya ⋆

ninnai allāl ⋆
varu tēvar maṭruḻar enṟu ⋆

en manattiṟaiyum karudēn nān ⋆

kaṇṇaburattuṟai ammānē ! Á Á 8.10.2 Á Á

‡ maṭrum ōr teyvam uḻadenṟu ⋆

iruppārōḍuṭrilēn ⋆

uṭradum ⋆

un aḍiyārkkaḍimai ⋆
maṭrellām pēśilum ⋆

nin tiru eṭṭezuttum kaṭru nān ⋆

kaṇṇaburattuṟai ammānē ! Á Á 8.10.3 Á Á
peṇ ānāḻ ⋆
pēr iḻaṅgoṅgaiyin ār azal pōl ⋆
uṇṇā nañjuṇḍugandāyai ⋆
ugandēn nān ⋆

maṇ āḻā ! vāḻ neḍuṅgaṇṇi ⋆
madu malarāḻ kaṇṇāḻā ⋆

kaṇṇaburattuṟai ammānē ! Á Á 8.10.4 Á Á
peṭrārum śuṭramum enṟu ⋆

ivai pēṇēn nān ⋆

maṭrārum paṭrilēn ⋆

ādalāl nin aḍaindēn ⋆

uṭrān enṟuḻḻattu vaittu ⋆

aruḻ śey kaṇḍāy ⋆

kaṭrār śēr ⋆

kaṇṇaburattuṟai ammānē ! Á Á 8.10.5 Á Á
ētti un śēvaḍi ⋆
eṇṇi iruppārai ⋆
pārttirundaṅgu ⋆

naman tamar paṭrādu ⋆

śōttam nām añjudum enṟu ⋆

toḍāmai nī kātti pōl ⋆
kaṇṇaburattuṟai ammānē ! Á Á 8.10.6 Á Á
veḻḻai nīr veḻḻattu ⋆

aṇainda aravaṇai mēl ⋆
tuḻḻu nīr meḻḻa ⋆

tuyinṟa perumānē ⋆

vaḻḻalē ! un tamarkkenṟum ⋆

naman tamar kaḻḻar pōl ⋆
kaṇṇaburattuṟai ammānē ! Á Á 8.10.7 Á Á
māṇ āgi ⋆
vaiyam aḻandaduvum ⋆

vāḻ avuṇan pūṇ āgam kīṇḍaduvum ⋆

īṇḍu ninaindirundēn ⋆

pēṇāda valvinaiyēn ⋆

iḍar ettanaiyum kāṇēn nān ⋆

kaṇṇaburattuṟai ammānē ! Á Á 8.10.8 Á Á
nāṭṭināy ennai ⋆
unakku mun toṇḍāga ⋆

māṭṭinēn attanaiyē koṇḍu ⋆

en valvinaiyai ⋆
pāṭṭināl unnai ⋆
en neñjattirundamai kāṭṭināy ⋆

kaṇṇaburattuṟai ammānē ! Á Á 8.10.9 Á Á

‡ kaṇḍa śīr ⋆

kaṇṇaburattuṟai ammānai ⋆
koṇḍa śīr ttoṇḍan ⋆

kaliyan oli mālai ⋆
paṇḍam āy ppāḍum ⋆

aḍiyavarkkeññānṟum ⋆

aṇḍam pōy āṭci ⋆
avarkkadaṟindōmē Á Á 8.10.10 Á Á

tirumaṅgaiyāzvār aruḻicceyda – tiruneḍundāṇḍagam

‡ kanṟu mēyttiniduganda kāḻāy ! enṟum ⋆

kaḍi pozil śūz kaṇaburatten kaniyē ! enṟum ⋆

manṟamara kkūttāḍi magizndāy ! enṟum ⋆

vaḍa tiruvēṅgaḍam mēya maindā ! enṟum ⋆

venṟaśurar kulam kaḻainda vēndē ! enṟum ⋆

viri pozil śūz tirunaṟaiyūr ninṟāy ! enṟum ⋆

tunṟu kuzal karu niṟatten tuṇaiyē enṟum ⋆

tuṇai mulai mēl tuḻi śōra ccōrginṟāḻē ! Á Á 16 Á Á
‡ śeṅgāla maḍa nārāy ! inṟē śenṟu ⋆

tiru kkaṇṇaburam pukken śeṅgaṇ mālukku ⋆

en kādal en tuṇaivarkkuraitti āgil ⋆
idu oppademakkinbam illai ⋆
nāḻum paiṅgānam īdellām unadē āga ⋆

pazana mīn kavarnduṇṇa ttaruvan ⋆

tandāl iṅgē vandinidirundun peḍaiyum nīyum ⋆

iru nilattil inidinbam eydalāmē Á Á 27 Á Á

tiruvāymozi – mālai naṇṇi

‡ mālai naṇṇi ⋆
tozudezuminō vinai keḍa ⋆

kālai mālai ⋆
kamala malar iṭṭu nīr ⋆

vēlai mōdum madiḻ śūz ⋆

tirukkaṇṇa purattu ⋆

ālin mēlāl amarndān ⋆

aḍi iṇaigaḻē Á Á 9.10.1 Á Á
kaḻ avizum malar iṭṭu ⋆

nīr iṟaiñjumin ⋆

naḻḻi śērum vayal śūz ⋆

kiḍaṅgin puḍai ⋆
veḻḻi ēynda madiḻ śūz ⋆

tirukkaṇṇa puram uḻḻi ⋆
nāḻum tozudezuminō toṇḍarē ! Á Á 9.10.2 Á Á
toṇḍar ! nundam ⋆

tuyar pōga nīr ēgamāy ⋆

viṇḍu vāḍā malar iṭṭu ⋆

nīr iṟaiñjumin ⋆

vaṇḍu pāḍum pozil śūz ⋆

tirukkaṇṇa purattaṇḍa vāṇan ⋆

amarar perumānaiyē Á Á 9.10.3 Á Á
mānai nōkki ⋆
maḍa ppinnai tan kēḻvanai ⋆

tēnai vāḍā malar iṭṭu ⋆

nīr iṟaiñjumin ⋆

vānai undum madiḻ śūz ⋆

tirukkaṇṇa puram ⋆

tān nayanda perumān ⋆

śaraṇāgumē Á Á 9.10.4 Á Á
śaraṇam āgum ⋆

tana tāḻ aḍaindārkkellām ⋆

maraṇam ānāl ⋆
vaigundam koḍukkum pirān ⋆

araṇ amainda madiḻ śūz ⋆

tirukkaṇṇa pura ttaraṇi āḻan ⋆

tanadanbarkkanbāgumē Á Á 9.10.5 Á Á
anban āgum ⋆

tana tāḻ aḍaindārkkellām ⋆

śem pon āgattu ⋆

avuṇan uḍal kīṇḍavan ⋆

nan pon ēynda madiḻ śūz ⋆

tirukkaṇṇa purattanban ⋆

nāḻum tana meyyarkku meyyanē Á Á 9.10.6 Á Á
meyyan āgum ⋆

virumbi ttozuvārkkellām ⋆

poyyan āgum ⋆

puṟamē tozuvārkkellām ⋆

śeyyil vāḻai ugaḻum ⋆

tirukkaṇṇa purattaiyan ⋆

āgattaṇaippārgaṭkaṇiyanē Á Á 9.10.7 Á Á
aṇiyan āgum ⋆

tana tāḻ aḍaindārkkellām ⋆

piṇiyum śārā ⋆

piṟavi keḍuttāḻum ⋆

maṇi pon ēynda madiḻ śūz ⋆

tirukkaṇṇa puram paṇimin ⋆

nāḻum paramēṭṭi tan pādamē Á Á 9.10.8 Á Á
pādam nāḻum ⋆

paṇiya ttaṇiyum piṇi ⋆
ēdam śārā ⋆

enakkēl ini en kuṟai ⋆
vēda nāvar virumbum ⋆

tirukkaṇṇa purattādiyānai ⋆
aḍaindārkku ⋆

allal illaiyē Á Á 9.10.9 Á Á
illai allal ⋆
enakkēl ini en kuṟai ⋆
alli mādar amarum ⋆

tirumārbinan ⋆

kallil ēynda madiḻ śūz ⋆

tirukkaṇṇa puram śolla ⋆

nāḻum tuyar ⋆

pāḍu śārāvē Á Á 9.10.10 Á Á

‡ pāḍu śārā ⋆

vinai paṭraṟa vēṇḍuvīr ⋆

māḍa nīḍu ⋆

kurugūr ccaḍagōban ⋆

śol pāḍalāna tamiz ⋆

āyirattuḻ ippattum pāḍi āḍi ⋆
paṇimin avan tāḻgaḻē Á Á 9.10.11 Á Á

tirumaṅgaiyāzvār aruḻicceyda – śiṟiya tirumaḍal

kaṇamaṅgai
kārār maṇi niṟa kkaṇṇanūr viṇṇagaram ⋆

śīrār kaṇa puram śēṟai tiruvazundūr ⋆

kārār kuḍandai kaḍigai kaḍal mallai ⋆
ērār pozil śūz iḍavendai nīrmalai ⋆
śīrārum mālirum śōlai tirumōgūr Á Á 37 Á Á

tirumaṅgaiyāzvār aruḻicceyda – periya tirumaḍal

kaṇaburattu
ppon malai pōl ninṟavan tan pon agalam tōyāvēl ⋆
en ivai tān vāḻā enakkē poṟai āgi ⋆
mun irundu mūkkinṟu mūvāmai kkāppadōr ⋆

mannu marundaṟivīr illaiyē Á Á 50 Á Á
nān vaṇaṅgum
kaṇṇanai kkaṇṇaburattānai ⋆
ten naṟaiyūr mannu maṇi māḍa kkōyil maṇāḻanai ⋆
kal navil tōḻ kāḻaiyai kkaṇḍāṅgu kkai tozudu ⋆

en nilaimai ellām aṟivittāl em perumān ⋆

tan aruḻum āgamum tārānēl Á Á 73 Á Á
tiru kaṇṇapuranāyaki samēta nīlamēghaperumāḻ tiruvaḍigaḻē

śaraṇam

